
 22 октябралда «Гумбет 
район» муниципалияб рай-
оналъул администрациялда 
тIобитIана маданиял, лъай-
кьеялъул ва муниципалите-
талъул хIаракатчилъиялъул 
цогидалги кIвар бугел суалал 
гьоркьоб лъураб данделъи. 
Районалъул лъайкьеялъул, 
физическияб культураялъ-
ул ва спорталъул отделалъул 
хIалтIухъабаз ЧIиркъатIа 
гьоркьохъеб школалда тIоби-
тIана плановияб хал гьаби. 
Лъайкьеялъул учрежденияз-
да байбихьун буго дарсал кьо-
лел кабинетал хинлъизаризе.

  Данделъиялда гIахьаллъана 
федералиял, республикаялъ-
улал ва муниципалиял ида-
рабазул, учреждениязул ва 
гIуцIабазул нухмалъулел, 
бакIалъулаб самоуправлени-
ялъул органазул вакилзаби.

  Данделъи рагьана ва бачана 
Гумбет районалъул бетIерасул 
заместитель МухIамад Хъара-
гишиевас.

  ДРялъул МФЦялъул Гумбе-
талда бугеб филиалалъул нух-
малъулев ГIумар МухIамадовас 
абуна араб анкьалъ пачалихъ-
ияб ва муниципалияб хъулухъ 
гьабунин 184 чиясе. Филиалал-
де къабул гьарулел руго ракьул 
участкабазул хъвай-хъвагIаялъе 
документал, гьединго гIадамал 
батIи-батIиял хъулухъал гьарун 

мурадалде щвезарулел руго.
Бакълъулазул районалъ-

ул централияб больницаялъ-
ул бетIерав тохтур МухIамад 
СайгидахIмадовас бицана 
хаслихълъиялъулаб рагъулаб 
хъулухъалде ахIи кин унеб 
бугебали, медицинаялъул хал 

гьабиялде ва врачазулаб комис-
сиялде киналго призывникал 
рачIине ккеялъул.

   Районалъул командабазда 
гьоркьор унел руго «Лига Гум-
бета» мини-футболалъул къе-
цал. Бакълъулазул гIолилазул 
централъул хIалтIухъаби уна 
росабалъе, бичIчIикьеялъул 
хIалтIи гьабула гIолилазда 
гьоркьоб, бицуна экстремиз-
малъул ва терроризмалъул иде-
ологиялъул, наркоманиялъул 
заралалъул. Гьединал баянал 
кьуна ва гIолеб гIелалъе культу-
рияб хъулухъ гьабиялъул суал 

борхана гIолилазул централъул 
нухмалъулев МухIамад Зубай-
ировас.

  Районалде газ бачиналъ-
ул хIалтIи иналъул бугеб 
хIалалъул хIакъалъулъ бицана 
бакIал раялъул ва архитекту-
раялъул бетIерав специалист 

ХIажимурад АхIмаднабиевас.
  Экономикаялъул, росдал 

магIишаталъул, буголъиялъул 
гьоркьорлъабазул ва ЖКХялъ-
ул отделалъул нухмалъулесул 
заместитель Ибрагьим Ибра-
гьимовас абуна: « Хъутабазда 
рекьулел руго хаслихъе куль-
тураби. Гьанжеялде 170 гекта-
ралда хьана хьон районалъул 
СПКяз. Планалде босун буго 
жеги 450 гектаралда хаслихъе 
культураби рекьизе».

Лъайкьеялъул учреждениял 
рачIун руго хасалил заманал-
де. КIиго школалъ гIахьаллъи 

гьабулеб буго «Нусго шко-
ла» абураб республикаялъ-
улаб программаялда. Балеб 
буго ЦIияб Аргъвани росулъ 
250 цIалдохъанасе бакI бугеб 
гьоркьохъеб школалъе мина. 
Лъайкьеялъул бутIаялда бу-
геб хIалалъул информациягун 
кIалъазе вахъана лъайкьеялъул, 
физическияб культураялъул ва 
спорталъул отделалъул нух-
малъулев Рамазан МухIамадов.

  Районалъул культура-
ялъул ва туризмалъул отде-
лалъул нухмалъулев ХIайбула 
ГIабдурахIмановас бицана 
культураялъул учрежденияз 
районалъул ва республикаялъул 
тадбиразда жигараб гIахьаллъи 
гьабулеб букIиналъул. Рай-
оналъул бетIерасул корруп-
циялда данде къеркьеялъул 
рахъалъ кумекчи НурмухIамад 
ГIизудиновас тIадчIей гьабуна 
пачалихъиял учреждениязул 
хIалтIи киназего загьираблъун 
букIине ккеялда.

  Районалъул бетIерасул 
заместитель МухIамад Хъа-
рагишиевас данделъиялъул 
хIасилал гьаруна. Ахиралда му-
ниципалитеталда хIалтIи лъикI 
гIуцIиялде ралагьарал чIван 
къотIарал рихьизариял кьуна.

                 
Информациялъул 

«Гумбет» гIуцIи

Бакълъулазул аНкь

Маданияб ва лъайкьеялъул суалал гьоркьор лъуна Бакълъулазул районалда

  23 октябралда тIобитIана 
муниципалитеталъул адми-
нистрациялъул коллегиялъул 
данделъи. Гьениб гьоркьоб 
лъуна ЖКХялъул объектал, 
нухазул магIишат, электро 
энергиялдалъун хьезариялъ-
ул  идараби хасалил шартIазде 
хIадурлъиялъул суал.

Данделъи рагьана ва ба-
чана Бакълъулазул районалъ-
ул бетIерасул заместитель 
МухIамад Хъарагишиевас. 
Данделъиялда гIахьаллъана ро-
сабазул поселениязул бутIрул, 
учреждениязул ва гIуцIабазул 
нухмалъулел,   райадминистра-
циялъул аппараталъул хIалтIу-
 хъаби.

Данделъиялда гьоркьоб 
лъураб суалалда хурхун до-
клад гьабуна районалъул ад-
министрациялъул бетIерасул 
заместитель Малик Маликовас, 
тIасан кIалъана лъайкьеялъул, 

физическияб культураялъул ва 
спортаьлъул отделалъул нух-
малъулев Рамазан МухIамадов 
ва цогидалги.

«Хасалил шартIазде хIад-
урлъи учреждениязда ва 

гIуцIабазда ахиралде щолеб 
буго, лъайкьеялъул учреждени-
язда котельниязул хал гьабуна.  
Сахлъи цIуниялъул учрежде-
ниязда рукъзал хинлъизарулел 
руго. Росабазул поселениязул 
администрацияз лъикIаланго 
хIалтIи гьабун буго лъим бача-
рал рогIрал къачIаялъе. Шагь-
ранухазда унел руго ремон-
талъулал хIалтIаби»,-ян абуна 
Малик Маликовас.

Районалъул бетIерасул  за-
меститель МухIамад Хъараги-
шиевас киналго ахIана тIадчIун 
хIалтIизе, хасалил шартIазде 
хIадурлъи хехлъизабизе.

     
 «Гумбет» РИО

  «Гумбет район» муниципалияб районалъул администрациялъул коллегиялъул данделъи 
тIобитIана

184 чиясе хъулухъ, 170 гектаралда рекьи,
 гIолилазул ишал...

Хасалиде хIадурлъи: лъайкьеялъул, сахлъи цIуниялъул идарабазда, 
нухазул магIишаталда...

Бакълъулазул гIумру

Школалъе ремонталъе- 
республикаялъул 

бюджеталдаса 1 млн 764 
гъурущ

КIиго цадахъ гьарурал 
лъималазулги гьезул

 улбузулги данделъи

Нилъер умумуца, кьураби 
гIанлъун,

МагIаруллъиялъе рагьараб 
гордо

В Гумбетовском районе 
провели единый 

день уплаты налогов 

  Дагъистаналъул хъвада-
рухъабазул  къокъа Гьудул-
лъиялъул рокъор дандчIвана 
МахIачхъалаялъул школ-
лъималгун. ЦIалдохъабазда 
цее кIалъазе яхъана Дагъи-
станалъул халкъияй шагIир, 
дарги мацIалда бахъулеб «Ла-
чен» журналалъул редактор 
Аминат ГIабдулманапова, 
«Гумбет» газеталъул ва 
«Аварпресса.ру» порталалъ-
ул бетIерав редактор, Рос-
сиялъул хъвадарухъабазул 
Союзалъул член ХIамзат 
ГIизудинов, Дагъистаналъул 
хъвадарухъабазул Союзалъул 
секретарь, лезгиязул литера-
тураялъул секциялъул нух-
малъулев Владин Батманов 
ва цогидалги.

  Дагъистаналъул мадани-
яталъул ва мацIазул къоялъул 
тадбиралда гIахьаллъаразда 
гьединго баркана ДРялъул 
«Гьудуллъиялъул рукъ» ГБУ-
ялъул директорасул тIоцевесев 
заместитель Георгий Гару-
новас, МахIачхъалаялъул 
администрациялъул лъай-
кьеялъул управлениялъул 
специалист Рукъият Абакар-
хIажиевалъ, «Рахьдал мацIазда 
аудиотIахьал» проекталъул 
нухмалъулей Мадина Ибрагьи-
мовалъ.

  Нилъер республикаялда 21 

октябрь лъазабун буго байрам-
къолъун-Дагъистаналъул мада-
нияталъул ва мацIазул къолъун. 
Гьеб къоялъ республикаялда 

тIоритIула байрамалда хурхун 
гIемерал тадбирал. Дагъистан 
Республикаялъул миллияб по-
литикаялъул министерство-
ялъул хIаракаталдалъун хъвана 
МугIрузул улкаялъул рахьдал 
мацIазда тоталияб диктант, 
Гьудуллъиялъул рокъоб 
тIобитIана МахIачхъалаялъул 
школазул цIалдохъабазулгун 
дандчIваял, гIумруялде рахъи-
нарулел руго проектал ва про-
граммаби.

  «Вохарав вуго гьаб тад-
биралда гIахьаллъизе рес 
щвеялдаса. ТIадегIанаб ху-
дожественнияб даражаялда 
рекIехъе цIалана лъималаз 
Дагъистаналъул шагIиразул 

асарал. КIудияб асар гьабуна 
гIолеб гIелалъул тIахьаздехун 
бугеб рокьиялъ. Гьарула ки-
налго лъималазе талихIаб 

букIинесеб, бетIералда тIад 
ракълилаб зоб! Хьул буго 
нилъер улкаялъул мацIал ва 
маданият цIунизе ва церетIезе 
рукIиналда, унго-унгояб къу-
ват халкъалъулъ буго»,-ян абу-
на ХIамзат ГIизудиновас.

  ДандчIваялъул ахирал-
да тадбиралда гIахьаллъаразе 
кьуна «Дагъистаналъул мада-
нияталъул ва мацIазул къоялда 
хурхун тадбир тIобитIиялъе 
квербакъиялъе гIоло» баркала-
ялъул кагътал.

                      
«Гумбет» РИО 

Дагъистаналъул маданияталъул ва мацIазул къоялъ ХIамзат ГIизудинов 
гIахьаллъана школлъималазулгун дандчIваялда

  23 октябралда «Гум-
бет район» муниципалияб 
районалъул администра-
циялда тIобитIана налогал 
ракIариялъул суал гьоркьоб 
лъураб данделъи. Гьенир 
гIахьаллъана Бакълъулазул 
районалъул бетIерасул за-
меститель МухIамад Хъа-
рагишиев, Малик Маликов, 
Россиялъул Федералияб на-
логовияб хъулухъалъул райо-
назда гьоркьосеб №12 инспек-
циялъул Гумбеталда бугеб 
отделалъул кIудияй Асият 
ГIумарахъаева, росабазул ад-
министрациязул бутIрул, уч-
реждениязул ва гIуцIабазул 
нухмалъулел ва цогидалги.

  Бакълъулазул районал-
да налогал ракIариялъул бу-
геб  ахIвал-хIалалъул бицун 
кIалъазе яхъана Гумбет рай-

оналда бугеб налоговияб хъу-
лухъалъул районазда гьор-
кьосеб №12 инспекциялъул 
кIудияй Асият ГIумарахъаева. 
Гьелъ абуна районалда налогал 
ракIари лъик1 гIуцIун бугин, 
амма налогазул щибаб тайпа-
ялъул планал тIуразариялде 
кIвар кьезе кколин.  Буголъи-

ялъул, транспорталъул ва ра-
кьул налогазул налъи тIад бу-
гел гIадамал гIемер ругилан.

 Гумбет районалъул админи-
страциялъ росабазул бутIрузде 
хитIаб гьабуна налогал ракIари 
хехлъизабизе кумек гьабеян.

           
  «Гумбет» РИО

Налогал ракIари хехлъизабиялъул суал гьоркьоб лъуна Бакълъулазул 
районалда

  Бакълъулазул районалъул 
администрациялда 24 октя-
бралда тIобитIана муниципа-
литеталъул администраци-
ялъул бетIерасул заместитель 
МухIамад Хъарагишиевасул, 
«Нусго школа» программа-
ялда рекъон МелъелтIа ас-
лияб школалъе капитали-

яб ремонт гьабизе инвестор 
хIисабалда гIахьаллъизе 
бокьараб «“Гамма” компа-
ниязул къокъа» ОООялъ-
ул генералияв директор 
ХIамид МухIамадовасулгун 
дандчIвай.

ДандчIваялда гьединго гIахь-
аллъана муниципалитеталъул 
бакIал раялъул ва архитекту-
раялъул рахъалъ специалист 
ХIажимурад АхIмаднабиев ва 
районалъул администрациялъ-
ул цогидалги хIалтIухъаби.

ГIаммаб лъайкьеялъ-
ул гIуцIабазда шартIал 
лъикIлъизариялде балагьараб 
проект «Нусго школа» Бакъ-
лъулазул районалда гIумруялде 
бахъинабиялде буссараб, 
МелъелтIа ООШалъул ми-
наялъе капиталияб ремонт 
гьабиялъул документал кон-
курсалъул шартIазде данде 
кколел ратана. Республикаялъ-
ул бюджеталдаса бачIана про-
ект тIубазабиялъе 1 млн 764 
азарго гъурущ субсидия (про-

екталъул 80%), меценатас бич-
чан буго проекталъул 15 % ва 
бакIалъулаб бюджеталдаса 5%.

ХIажимурад АхIмаднабие-
вас кIалъаялда бихьизабуна 
«Гумбет район» муниципалияб 
районалъул администрациялда 
ва меценатасда гьоркьоб къотIи-
къай хъвазе кколин ремон-

талъулал хIалтIаби тIоритIизе. 
Гьелда рихьизаризе кколин 
хIалтIаби гьариялъул болжал. 
Проекталъулгун сметаялъ-
ул документациялда рекъон, 
мухIканго тIуразе кколин ре-
монталъулал хIалтIаби, гьезул 
качество СНиПазда, ГОСТалда 
данде ккезе кколин.

«Проект «Нусго школа» 
хIадурун буго Дагъистаналъул 
бетIер  Владимир Васильевасул 
хIаракаталда. ГIаммаб лъай-
кьеялъул гIуцIиялъул матери-
алиябгун техническияб хIал 
лъикIлъизабиялъе гIоло, про-
ект бергьенлъиялда гIумруялде 
бахъинабизе ккола»,-ян абуна 
меценат ХIамид МухIамадовас.

Рехсараб школалъул нухма-
лъулей Зульфия ХIажимурадо-
вагун меценат школалде щва-
на, гьабизе бугеб хIалтIуда хур-
харал суалазул хал гьабуна ва 
моцIил болжалалда гьениб ре-
монт лъугIизабизе рагIи кьуна.

                 «Гумбет» РИО

МелъелтIа аслияб школалъе ремонт гьабулеб 
буго «Нусго школа» программаялда рекъон

Россиялъул халкъа-
зул гIадатияб маданиялъ-
ул Гумбеталъул централда 
рохалилаб ахIва-хIалалда 
тIобитIана кIиго цадахъ гьа-
рурал лъималазулги гьезул 
улбузулги данделъи.

  Гьеб тадбир гIуцIун 
букIана централияб библио-
течнияб системаялъул лъи-
малазулгун гIолилазул отде-
лалъул нухмалъулей ПатIимат 

ХIусеновалъул, библиотека-
рал ГIазра Исубилаевалъул ва 
Раисат УхIумагIалиевалъул 
хIаракаталдалъун. Гьенире къа-
бул гьарун рукIана МелъелтIа 
росулъа кIигьаруразул ул-
бул Хадижат Идрисова, Са-
кинат Астимирова, Мади-
нат МухIамадова, ГIайшат 
ИсхIакъова ва цогидалги. Ца-
дахъ рачIана лъималги.

  Тадбир рагьана ва бачана 

библиотекарь ГIазра Исубилае-
валъ. Улбузул ва гьезул лъима-
лазул цIаралда баркиялъулал 
кIалъаял гьаруна Бакълъулазул 
районалъул администрациялъ-
ул культураялъул ва туризмалъ-
ул отделалъул нухмалъулев 
ХIайбула ГIабдурахIмановас, 
МелъелтIа «Бакъ» ясли-ахалъ-
ул нухмалъулей Салимат 
ХIамидовалъ, МелъелтIа ас-
лияб школалъул нухмалъулей 

Зульфия ХIажимурадовалъ, 
МелъелтIа росдал мадани-
ябгун хIухьбахъиялъул цен-
тралъул нухмалъулей ГIазра 
РурухIмаевалъ ва цогидазги.

  ГIицIго баркиялда ва гьа-
ра-рахьиязда гIей гьабичIо 
гьеб къоялъ. Цере рахъана 
МелъелтIа лъималазул ис-
скуствалъул школалъул 
«ГIисинал магIарулал» ансам-
блялъул кьурдухъаби. Улбузе 

сайгъат гьабураб кечI цIалана 
МелъелтIа гьоркьохъеб шко-
лалъул цIалдохъан Макка Ах-
кубеговалъ.

  КIиго цадахъ гьарурал 
лъималазе ва улбузе кьуна 
ракIалде щвеялъул сайгъатал.

       
   «Гумбет» РИО

лъИмер гьИмИчIоНИ чIуНтула дуНял

 КIиго цадахъ гьарурал лъималазулги гьезул улбузулги данделъи

роСаБИ-роххеНал

Щабдухъ росу

Рахьдал мацI - халкъалъул ракIги, къисматги, 
къадруги

къалам, дуца щуре …

Налогал гIужда ва тIуранго ракIари - 
жавабчилъиялда

школазул гIумру

Школалъе ремонталъе -
республикаялъул бюджеталдаса 

1 млн 764 гъурущ

Араб анкьалъул ахиралда Дагъ-
истаналъул къалмил устарзабазда, 
жамгIиял хIаракатчагIазда ва ишалъ-
улал гIадамазда цадахъ «Гумбет» 
басмаялъул вакиласги сапар бухьа-
на умумузго бахъараб Бузнасан нух 
цIигьабулеб бакIалде. Гьеб машгьу-
раб тарихияб нух чIаго гьабизе бай-
бихьана 2014 соналда. ЧIикIаса Авар 
ва ГIанди гIорал журалеб бакIалде 
щвезегIан бугеб 30 километралъул 17 
гьабун лъугIун бугилан бицана нух-
да хIалтIулез. Дагъистаниязе цIакъ 
хIажатаб гьеб нух лъугIи бараб буго 
гIадамазул сахавалъиялда, кьолеб са-
дакъаялда. Ваамма, Бузна нух бахъи 
ва гьениб хъил тIей пачалихъалъ 
тIаде босулеб букIарабани, гьеб кке-
лаан халкъалъул ургъел гьабилъун 
ва Дагъистан цебетIезабиялъе квер-
бакъулеб  ишлъун, хIужалъун.

Свераби дагьаб, къокъаб…
Нухал рахъи ккола бокьараб улка-

ракь цебетIеялъе чара гьечIеб жо. 
НекIсияб Рималъул къуват, шавкат 
бергьана, саламатал ва гIатIидал, 
гIурулханаз ва ганчIаз рокъарал нухал 
рукIиналдалъунги.

Бузна нух цIигьабизе лъугьарал 
хIаракатчагIазда гьоркьов бищунго 
жигарав ккола Болъихъ росулъа бакIал 
ралев чи, жамагIатчи МухIамадкамил 
Дибиров (нухлуе квербакъизе бокьа-
рал гIадамал гьесухъе кIалъазе бегьула 
гьаб номералда: 8928-595-29-76). Гье-
сул бижана тIоцебе пикру АхIулгохIда 
гъоркьан нух бахъиялъулги. Араб 
гIасруялъул ахиралдаго гьеб суал 
гьес дандбан букIун буго диниял це-
рехъабазда, Кьохъа СултIанмухIамад-
хIажиясда ва цоги гIалимзабазда. Гье-
зул изнуялдалъун, байбихьана къокъаб, 
санагIатаб нух АхIулгохIда гъоркьан 
гьабизе, гIешдерил рохьаздасан ру-
гел халатал ва авариял гIемерал све-
рабаздасан хьвадизе ккечIо бащдаб 
миллионгIан магIарулал. Чанги гIумру 
хвасарлъана, нухда холеб цIатари ва за-
ман дагьлъана, республикаялъул эконо-
микаялъе кIудияб пайда ккана.

Гьединабго кIудияб кIваралъул 
хIалтIи ккола Бузнасан нух цIигьабиги. 
Гьеб нухлул 30 километр бахъулеб 
буго чIикIасезул, ахакьезул, хъарани-
сезул ва гендерил ракьалдасан. Цебе 
нух Ишкартисан Темир-Хан-Шурабе 
(гьанжесеб Буйнакск) унеб букIараб 
батани, гьанже, эхедерегIелал ккечIого 
рукIине, битIахъе ЧIикIабе бахъулеб 
буго. ЧIикIаб ГЭСалъул ралъдал рагIал 
чIван, гьабулеб буго гьеб нух. Диби-
ровас абуна, квешал свераби гьечIого, 
кIудиял эхедерегIелал течIого, бигьаго 
транспорт хьвадулеб куцалда шагьра 
гьаби бугин жидер мурадилан.

Нухал гьари ккола пачалихъияб 
кIваралъул иш. Байкалалъулгун Аму-
ралъул нух (БАМ) бахъана, тIубараб 
улкаго хIалтIун. ГIемерал сонал уна, 
гьединал чIахIиял проектал гIумруялде 
рахъинарулаго. Халатаб манзил 
гьечIониги, захIматаб буго Бузнасан нух 

цIигьабулеб бакI. Гьенир руго мугIрул, 
согIал кьураби, гIорал… Щибаб метр 
гьаниб цIакъ хираго чIола. Бульдозе-
рал, экскаваторал, грейдерал, КамАЗал 
ва цоги техника къойил хIалтIизе кка-
ни, хIажалъула гIемерал тоннаби соляр-
каялъул, цIатариялъул. Гьелда тIадеги, 
хIалтIухъабазе кьезе ккола харж, квен, 
гIуцIизе ккола мадарал шартIал. Гьеб 
кинабго хIаракаталъул гьир баччулеб 
буго щуябго соналъ гIадатиял гIадамаз, 
нилъеца садакъаде кьурал гъурщаз. 
Цебесеб нухалда гьанире щведал, 
«Миллат» ва «Гумбет» басмабазул ва-
килзабазда Дибировас абун букIана 
гIемерисеб техника «ЧиркейГЭСстрой» 
гIуцIиялъул бетIерлъун вукIарав, 
бакълъулазул мухъалъул ЦIиликьа 
МухIидин МухIидиновас кьунилан. 
Гьединал рес бугел гIадамазда кIвелаан 
жеги цIикIкIун кверчIвай гьабизе гьаб 

баракатаб иш цебетIеялъе.
«Билълъунеб садакъа»

ГIалимзабаз, дибирзабаз нилъ-
ее баян гьабула нух бахъиялъул бу-
геб кIудияб даража, Аллагьасда цебе 
гьеб хIалтIухъ букIунеб тIадегIанлъи 
ва кири. Инсан хун хадубги гьесие 
пайдаялъе батулеб «билълъунеб са-
дакъалъун» («садакъатул жарият») 
ккола нухда гьабураб хIалтIи, гьеб 
ишалъе риччарал сурсатал, гьабураб 
кверчIвай. Гьединлъидалин Дагъи-
станалъул Муфтияталъ бачIинахъего 
Бузнасан нух цIигьабун рагьиялъул 
рахъккураб ва гьеб хIаракаталъе ки-
дагосеб кверчIвай гьабулеб бугеб. 
Дагъистаналъул муфти, шайих АхIмад 
Апандиясул хитIабалъухъ гIинтIамун, 
гIемерал гIадамаз садакъа кьуна Бузна 
нух къачIаялъе. Шагьаразул, мухъазул 
ва росабазул имамзабаз вагIзаби гьару-
на, гьеб баракатаб ишалъе хIалкIвараб 
кумек гьабеян. Нухлуе квербакъиялъ-
улъ хасго кIудияб гIахьаллъи гьабуна 
магIарулаз гIумру гьабулеб 15 рай-
оналъ. Гьанже, хIалтIул 70 процент 
рагIалде бахъиндал, байбихьараб иш 
лъугIизабизеги тавпикъ кьеги нилъее. 
Амин.

ГIадада гуро нилъер халкъалъул 
аби бугеб жамагIаталъул газа кьурдаги 
рекIунилан. Нилъер умумузул газа Буз-
на кьурда рекIун буго, гьездасан мисал 
босун, гьезул нух ккун, нилъги унел 
руго.

 «Гендерил тоннель бахъ-
изе биччараб гIарцухъ дица 

Гьарадирихъе маххул нух 
лъелаан»

ГIетI тIун гьабураб хIалтIул хIасил 
бихьизе бокьула гIадамазе. Амма ду-
нялалда чанги иш гIадада ккана, щиб-
го пайда босичIого, заманалъул хIурги 
тIад щущан. ЦIадаса ХIамзатица 
хъвана гIурдада тIад лъураб кьоялъ-
ул, цIулал гьабураб гIарадаялъул ва 
цоги чIалгIаде ккарал ишазул, проек-
тазул хIакъалъулъ. Мунагьал чураяв 
Сугъралъа ХIамзат ХIамзатовас цIакъ 
гIемерал пайдаял, нахъе хутIулел ишал 
гьаруна. Амма гьесул хIаракаталдалъун 

бахъараб ТIаса Жунгут – ГIаймаки ну-
халдаса гIадамаз пайда босулеб гьечIо. 
Гьенисан цониги нухалъ арав чи вата-
ни, нижехъе кIалъазе бокьилаан. Гьал 
мухъазул автор ун вукIана гьенисан цо 
нухалда. ГIатIидаб шагьра буго, амма 
эхедерегIелал гIемер ругоан. Божа-
рав вуго Бузнасан нух бахъун рагIалде 
щведал (иншааллагь), гьеб кидани-
ги чIобого хутIиларилан. Пайда щиб, 
доб нухде рехарал сурсатал гьанир 
хIалтIизаризе рукIаралани, цебего би-
гьаяб ва квегIенаб шагьра букIинаан 
МагIарухъе.

МухIамадкамил Дибировасулгун 
гьединго хабар ккана Гендерил тон-
нелалда нилъер пачалихъалъ хвезабу-
рабщинаб гIарцулги. Бахъун лъугIараб 
тоннель къачIазецин 10 миллиард 
гъурущ биччана хIукуматалъ. Гье-
динаб бюджет букIарабани, кин ва 
кигIан заманалде дуца Бузнасан нух 
лъугIизабилаанилан абураб суалалъе 
Дибировас гьадинаб жаваб кьуна: «Ген-
дерил тоннелалъе биччараб гIанасеб 
гIарцухъ дица МахIачхъалаялдаса 
Гьарадирихъ росулъе маххул нух 
лъолаан», – илан. ХIакъикъаталдаги 
хIукумат буго гIемераз бечIчIулеб ва 
захIматго гурони шура-хъуризе бажа-
рулареб жо. Бузнасан нухалъул цохIо 
проект бахъаралъухъ унаан миллио-
нал. Гьел киналго харжалги гьаричIого, 
жинцаго мухьцин босичIого, гьеб 
умумузул нух цIигьабулев вуго Ди-
биров. Гьесие хIалае чIун вуго Дагъ-

истаналъул ХIукуматалъул нухмалъ-
улесул тIоцевесев заместительлъун 
хIалтIарав, вацIцIалъиялъул рахъалъ 
гIадамазда лъалев Гьонодаса Набиюла 
МухIамадовги цоги хIаракатчагIиги.

Щобал кIкIалабахъе цун…
Бузнасан нух бахъиялъул 

хIакъалъулъ къасидат хъвана XX къар-
нуялъул авалалда шагIир, гIалим, 
философ Игьалиса Чупалас. Гьеб нух 
буго магIарулазул тарихалъулъе ва 
адабияталъулъе араб шагьра. РакIалда 
буго лъимерлъуда кIудаинсуца ва 
кIудаэбелалъ гьеб нухлул къисаби ри-
цунел рукIараб куц. Къалмиде босизе 
мустахIикъаб гIемер бице-кицен буго 
гьеб шагьраялда сверухъ.

Исанасеб 2018 соналъул хаса-
лихъе, октябрь моцIалъул бакьулъ 
Бузна нух цIигьабулеб бакIалде щва-
на Дагъистаналъул Хъвадарухъаба-
зул цолъиялъул нухмалъулев, хал-
къияв шагIир МухIамад АхIмадов, 
жамгIияв хIаракатчи, Шамил имама-
сул хIакъалъулъ хъварал ва цоги анцI-
анцI тIахьазул автор, Дагъистаналъул 
халкъияв шагIир МухIамад ХIамзаев, 
Дагъистаналъул мустахIикъав ар-
тист ХирамухIамад ХирамухIамадов 
ва цогидалги. Нухда гьабулеб бу-
геб хIалтIул бицине гьеб къоялъ гье-
нире щвана жамгIиял хIаракатчагIи 
МухIамадкамил Дибиров ва Набиюла 
МухIамадов.

Бузнасан бахъулеб бугеб нухлул ба-
кьулъ кIудиял хIалтIаби гьарун руго. 

8-12 метралъул гIеблъиялъул шагь-
ра бахъун буго. ГIанди ва Авар гIорал 
журалеб бакIалде щвезе 4-5 километр 
хутIун бугилан бицана Дибировас. Гье-
нир руго чIахIиял, согIал кьураби. Гьел 
кьвагьизариялъул хIалтIабиги жеги 
цере руго. 

Нухлул рагIалда буго цересел соназ 
щалали лъазе кIвечIел чагIаз бухIараб 
кIудияб экскаваторалъул хутIелги. 
Микьго миллион гъурщил багьаяб тех-
ника букIун буго гьеб. Кумекни гьаби-
ларин, зарал гьабулелги камулел гьечIо 
цо-цо. 

Гьанже аслияб къуват рехун буго 
ЧIикIаса Бузна колоде щвезегIан нух 
бахъиялде. Гьенир руго гьоркьохъел 
кIкIалал ва щобал. Бульдозераз ва экс-
каватораз щобал кIкIалабазда жанире 
цун, битIараб шагьра гьабулеб буго гье-
ниб.

Бузнасан нух бахъун лъугIидал, 
гьеб пачалихъалъ къайимлъиялде, ба-
лансалде босиялда ракIчIун бугоан 
МухIамадкамил Дибировасул. Нухде 
хъил тIей гIемераб гIарац биччалеб ва 
гьеб иш гьабулезе хайираб жо бугилан 
абуна. Авар гIоралдасан жидеца кьо 
лъезе бугилан рагIи кьурал гIадамалги 
руго. Гьанже хутIун буго жамагIаталъул 
газа жеги таваккалалда ва къуватал-
да кьурабалъ кьабизе… Цинги нилъ-
ее щвела битIараб, къокъаб, гIазу-цIер 
гIемер чIолареб, санагIатаб, умумузул-
го букIараб бакIалдасан бахъараб, тари-
хияб Бузнасан нух. Тавпикъ кьеги, квер 

рекIаги, баракат лъеги!
Бузна нухде щведал, тIирщарал да-

гьалго мухъалги кьолел руго макъала-
ялъул ахиралда.

Дица Бузна нухда гали 
тIамуна…

Дица Бузна нухда гали тIамуна –
Нилъер тарихалде нуцIа къирана.
ЦIумал роржанхъулел кьураби хъвал-
хьун,
МагIарухъе каву ричIана гьаниб.
Дунялго хIайранаб Сулахъалъул 

кIкIал,
Хъудулел гIораца рорлъарал мугIрул…
Нилъер умумуца, кьураби гIанлъун,
МагIаруллъиялъе рагьараб гордо.
Гьанисан къокъана аза-азар чи,
Чуязда, оцазда къайигун гьакал.
МагIаруллъиялъул рекIелъе би кьун,
ХIалтIулеб букIана нух бидурихьлъун.
Гьанисан унаго, цере паркъула
КъвакIарал, лебалал нилъер умумул.
Сардилъ богол къватIлъун кьурул сир-

тазда
Бузнасан нух буго цебе тIибитIун.
НекIсиял нухлулаз хIалхьи гьабизе
Рорхарал минаби – чIвадназде сверун.
Гьезул чIунтелазда тIаде къулидал,
Цебесеб чIаголъи бачIуна цебе.
Бузна – умумузул къеркьеялъул нугI,
Бузна – гьунаралъе эхетараб си,
РекIкIарал ганчIазул гьарурал къадал
Жакъаги рихьула нухлул рагIалда.

ГIизудинил ХIамзат

ЖамагIаталъул газа

Нилъер умумуца, кьураби гIанлъун,
МагIаруллъиялъе рагьараб гордо

Бузна: «гIумрудул нухдаса» сапаралъул очерк

 №   44        29 октябрь      2018  с. 
                                       Цо гIакъилаб рагIиялъ гIадлуялде рачуна,
4   ГУМБЕТ      Цо тIамураб кициялъ канал берал рагьула.           Инхоса ГIали-хIажи 

Прокуратурой района в ходе про-
верки по обращению Асадулаева А.М. 
выявлены нарушения действующего 
законодательства, допущенные при 
оказании последнему медицинской 
помощи и предоставлении ему мер со-
циальной поддержки.

Так, в соответствии со ст. 6.1 Феде-
рального закона от 17 июля 1999 г. N 
178-ФЗ «О государственной социальной 
помощи» (далее - Федеральный закон 
от 17 июля 1999 г. N 178-ФЗ).право на 
получение государственной социаль-
ной помощи в виде набора социальных 
услуг имеют указанные в ней категории 
граждан, в том числе инвалиды.

В состав набора социальных ус-
луг включается согласно п. 1.1 ч. 1 ст. 
6.2 названного федерального закона 
предоставление при наличии медицин-
ских показаний путевки на санаторно-
курортное лечение, осуществляемое в 
целях профилактики основных заболе-

ваний, в санаторно-курортные органи-
зации, определенные в соответствии с 
законодательством Российской Феде-
рации о контрактной системе в сфере 
закупок товаров, работ, услуг для обе-
спечения государственных и муници-
пальных нужд.

В силу ч. 5 ст. 6.3 Федерального зако-
на от 17 июля 1999 г. N 178-ФЗ порядок 
предоставления гражданам социальных 
услуг устанавливается федеральным 
органом исполнительной власти, осу-
ществляющим функции по выработке и 
реализации государственной политики 
и нормативно-правовому регулирова-
нию в сфере труда и социальной защи-
ты населения, и федеральным органом 
исполнительной власти, осуществляю-
щим функции по выработке и реализа-
ции государственной политики и нор-
мативно-правовому регулированию в 
сфере здравоохранения.

Приказом Министерства здравоох-

ранения Российской Федерации от 15 
декабря 2014 г. N 834н утверждена фор-
ма справки - форма N 070/у «Справка 
для получения путевки на санаторно-
курортное лечение», действующая с 9 
марта 2015 г.

Этим же приказом утвержден По-
рядок заполнения учетной формы   N 
070/у «Справка для получения путевки 
на санаторно-курортное лечение» (да-
лее – Порядок).

 Проверкой же установлено, что 
в нарушение вышеуказанных требова-
ний закона, врачом  ГБУ РД «Гумбе-
товская ЦРБ» Магомедовым Х.З. по за-
явлению Асадулаева А.М. выдавались 
справки,  заполненные с нарушением 
Порядка  и не соответствующие форме,  
утвержденной названным приказом. 

Кроме того, проверкой установле-
но, что врачом  ГБУ РД «Гумбетовская 
ЦРБ» Магомедовым Х.З. необоснованно 
отказано Асадулаеву А.М. в выписыва-

нии рецепта лекарственного препарата 
«Диабетон», ссылаясь на отсутствие ле-
карства в аптеке.

Указанные действия привели к нару-
шению гарантированных Конституци-
ей РФ прав Асадулаева А.М. на охрану 
здоровья, а также нарушено его право 
на получение мер социальной поддерж-
ки, предусмотренное Федеральным за-
коном от 17 июля 1999 г. N 178-ФЗ «О 
государственной социальной помощи».

По результатам рассмотрения обра-
щения, в целях устранения выявленных 
нарушений и привлечения виновных 
лиц к ответственности, прокурором в 
адрес главного врача  ГБУ РД «Гумбе-
товская ЦРБ» внесено представление.

М.Р.Магомедов,
прокурор Гумбетовского  района, 

старший советник юстиции,                                                                           
 

DURA LEX, SED LEX (СУРОВ ЗАКОН, НО ЗАКОН)

Прокуратурой района внесено представление в адрес главного врача ГБУ РД «Гумбетовская ЦРБ»

Прокуратурой района  проведена 
проверка исполнения законодатель-
ства о пожарной безопасности и ли-
цензировании деятельности на АГЗС, 
расположенных на территории райо-
на.

Проведенной проверкой установле-
но, что  на АГЗС «Меркурий», с. Чир-
ката, ИП Курамагомедова А.С. и  АГЗС 
«Инхо»  ИП Юнусов А.Г., с. Н.Инхо   
Гумбетовского района допускаются ряд 
существенных нарушений действую-

щего законодательства, сопряженные с 
угрозой возникновения пожара и соз-
дающие реальную угрозу для жизни и 
здоровья граждан.

Предпринимательская деятельность 
на АГЗС  осуществляли  в нарушение 
требований ст. 20 и 37  действующего за-
конодательства о пожарной безопасно-
сти и  приказа МЧС РФ от 18.06.2003 № 
313 «Об утверждении Правил пожарной 
безопасности в Российской Федерации 
01-03» (далее - ППБ 01-03) изданного во 

исполнение указанного Закона. А также 
с нарушением требований п. 1 статьи 
9 Федерального закона от 21.07.1997 N 
116-ФЗ «О промышленной безопасно-
сти опасных производственных объ-
ектов», т.е. эксплуатировали взрывопо-
жароопасные объекты без специальной 
лицензии.

По результатам проверки прокуро-
ром района направлены исковые заяв-
ления  в суд  с требованиями обязать 
индивидуальных предпринимателей 

обеспечить выполнение мероприятий 
по пожарной безопасности на АГЗС  и 
принять решение о приостановлении 
деятельности АГЗС до получения ли-
цензии на осуществление деятельности 
по эксплуатации взрывоопасных произ-
водственных объектов.

М.Р.Магомедов,
прокурор Гумбетовского  района, 

старший советник юстиции,                                                                            

Автозаправочные станции осуществляют деятельность без лицензии 

С 16 января 2019 г. вступят в дей-
ствие изменения, внесенные в Феде-
ральный закон от 13.12.1996 № 150-ФЗ 
«Об оружии». Изменения затронули 
покупку-продажу патронов, а также са-
мостоятельного снаряжения патронов 
к гражданскому огнестрельному длин-
ноствольному оружию и спортивного 
огнестрельного длинноствольного ору-
жия, и реализации материалов для са-

мостоятельного снаряжения патронов. 
Законом регламентировано, что про-

дажа и передача инициирующих и вос-
пламеняющих веществ и материалов 
(пороха, капсюлей) для самостоятель-
ного снаряжения патронов лицам, не 
имеющим разрешения на хранение и 
ношение гражданского огнестрельного 
оружия запрещена.

Устанавливается необходимость ве-

сти учет приобретаемых и продаваемых 
оружия, патронов, а также материалов 
для самостоятельного снаряжения па-
тронов и хранить данную документа-
цию в течение 10 лет.

Обращаю внимание, что граждане, 
впервые приобретающие гражданское 
огнестрельное длинноствольное ору-
жие и спортивное огнестрельное длин-
ноствольное оружие при изучении пра-

вил безопасного обращения с оружием 
и приобретении навыков безопасного  
обращения с оружием, должны пройти 
обучение безопасному самостоятельно-
му снаряжению патронов к гражданско-
му огнестрельному оружию.

М.Р.Магомедов, 
прокурор Гумбетовского  района, 

старший советник юстиции,                                                                           

Изменения в законодательстве об оружии 

Проводится отбор канди-
датов, подлежащих призыву 
на военную службу, для на-
правления на подготовку по 
военно - учетным специаль-
ностям (водитель категории 
- «С») в образовательных 
учреждениях РО ДОСААФ 
России РД, с последующей от-
правкой в армию.

Требования к кандидатам:
- наличие аттестата о сдаче 

ЕГЭ (11 кл.);
- годные по состоянию здо-

ровья;

- отсутствие судимости в том 
числе и у близких родственни-
ков;

- желание учится;
- возраст 20 лет и выше.
   По вопросам поступления, 

отбора обращаться в военный 
комиссариат Казбековского и 
Гумбетовского районов тел. (8-
279)-2-13-02

Арсен Магомедов,
военный комиссар 

Казбековского и
 Гумбетовского районов

24 октября 2018 года в рам-
ках намеченного Правитель-
ством Республики Дагестан 
мероприятия  «Единый день 
уплаты налогов» в Гумбетов-
ском районе  во всех сельских 
поселениях были организова-
ны пункты приема налогов 
через почтовые отделения и 
электронные сервисы.

Для оказания практической 
помощи при выплате налогов 
и проведения разъяснительной 
работы с населением, по по-
ручению главы Гумбетовского 
района Хаджимурада Магоме-
дова, были созданы  рабочие 
группы, состоящие из работ-
ников органов местного само-
управления, налоговой ин-
спекции, судебных приставов 

и участковых уполномоченных 
полиции.

Рабочие группы провели 
рейдовые подворные обходы 
должников в наиболее крупных 
населенных пунктах Гумбетов-
ского района: в селениях Ме-
хельта, Игали, Новое Аргвани, 
Чирката, Нижнее Инхо и Верх-
нее Инхо.

Рабочая группа провела 
разъяснительную работу с 
должниками о важности сво-
евременной оплаты налогов, 
а также организовала уплату 
налогов в администрациях вы-
шеперечисленных сельских по-
селений через систему «Сбер-
банк-онлайн».

«В результате рейдовых 
мероприятий 123 должниками 

района погашена задолжен-
ность по имущественным на-
логам на сумму 198,1 тыс. ру-
блей», – рассказала старшая по 
ТОРМу МРИ ФНС РФ №12 по 
РД Асият Умаракаева.

  «В соответствии с постав-
ленными руководством Респу-
блики Дагестан задачами по 
эффективному выстраиванию 
работы по обеспечению налого-
вых сборов Единый день упла-
ты налогов в Гумбетовском 
районе  провели на высоком 
уровне, и такие мероприятия 
нужно проводить периодиче-
ски», – отметил заместитель 
главы администрации МР 
«Гумбетовский район» Малик 
Маликов.

РИО «Гумбет»

оБъявлеНИеВ Гумбетовском районе провели единый 
день уплаты налогов 

зИгара
«Гумбет район» муниципалияб районалъул администраци-

ялъ гъваридаб пашманлъиялдалъун зигара балеб буго «ВатIан» 
ансамблялъул нухмалъулев ГIали МухIамадгIалиевасда эбел 
МагIазат Аллагьасул къадаралде щвеялда бан.

 Хваралъе ахират лъикIаб кьун батаги, нахъе ругезул гIумру 
халалъаги.


